ԱՄՓՈՓԱԹԵՐԹ
§Զորամասերի և զինվորական հաստատությունների կարգավիճակի մասին¦ Հայաստանի Հանրապետության օրենքում լրացումներ կատարելու մասին¦ և §Զինվորական ծառայության և զինծառայողի կարգավիճակի մասին¦ Հայաստանի Հանրապետության օրենքում լրացումներ կատարելու մասին¦ ՀՀ օրենքների նախագծերի փաթեթի առնչությամբ շահագրգիռ մարմինների կողմից արված առաջարկությունների վերաբերյալ
	Հ/հ
	Առաջարկության հեղինակը
	Առաջարկության 
բովանդակությունը
	Եզրակացություն

	1.
	ՀՀ արդարադատության նախարարություն
	1. «Զորամասերի և զինվո​րական հաստատությունների կարգավիճակի մասին» Հա​​​յաս​​տանի Հանրապե​տության օրեն​քում լրացումներ կատարելու մասին» ՀՀ օրենքի նա​խա​գծի 1-ին հոդվածում անհրաժեշտ է «պետական կառավարման մարմինների» բառերը փոխարինել «պետական կառավարման համակարգի մարմինների» բառերով:

2. Օրենքների նախագծերի մի քանի հոդվածներում նախատեսվում է ընդունել ենթաօրենսդրական նորմատիվ իրավական ակտեր (կառավարության որոշում, պաշտպանության նախարարի հրաման): Այդ կապակցությամբ անհրաժեշտ է Նախագծերի անցումային դրույթներում սահմանել դրանց ընդունման ժամկետները:
	Ընդունվել է:
Ընդունվել է:

	2.
	ՀՀ ֆինանսների նախարարություն
	«Զորամասերի և զինվո​րական հաստատությունների կարգավիճակի մասին» Հա​​​յաս​​տանի Հանրապե​տության օրեն​քում լրացումներ կատարելու մասին» ՀՀ օրենքի նա​խա​գծի  վերաբերյալ առաջարկություններ չունենք:
«Զինվորական ծա​ռա​յության և զինծառայողի կարգավիճակի մասին Հա​​​յաս​​տանի Հան​րապետության օրեն​քում լրացումներ կատարելու մասին» ՀՀ օրենքի նախագծի (ասու​հետ՝ Նախագիծ)  1-ին հոդ​վածի 2-րդ կետի համաձայն՝ «Զինվորական ծա​ռա​յու​թյան և զին​ծա​ռայողի կար​գա​վիճակի մասին» ՀՀ օրենքի (ասուհետ՝ Օրենք) 72-րդ հոդ​վա​ծում նշված պետական կառավարման մարմին​ների ենթակայությամբ հանգստյան տներ գործելու դեպքում զինծառայողները և նրանց ընտանիքների անդամները, ինչպես նաև օրեն​քով սահմանված կարգով զինվորական կենսաթոշակի իրավունք ունեցող անձինք օգտվում են այդ հանգստյան տներում հանգիստն անցկացնելու իրավունքից՝ համա​պա​տասխան մարմնի ղեկավարի հրամանով սահմանված կարգով և պայմաններով: 

Միաժամանակ, Օրենքի 72-րդ հոդվածի 1-ին մասի համաձայն՝ Օրենքի 6-րդ բաժնի դրույթների կիրառման իմաստով՝ զինծառայողներ են համարվում ՀՀ պաշտ​պանության նախարարության, ազգային անվտան​գության ծառայության և ոստի​կա​նու​թյան,հանրա​պետական գործադիր մարմինների համա​կար​գերում համապատասխան ծա​ռայության մեջ գտնվող անձինք, իսկ նույն հոդվածի 2-րդ մասի 3-րդ կետի համաձայն՝ զինծառայողներին հավասարեցված անձանց են վերաբերվում ՀՀ արդարադատության նա​խա​րարության քրեակատարողական ծառայողները, որոնց վրա ևս տարածվում են Օրենքի՝ զին​ծառա​յողների դրամական ապահովությունն ու սոցիալական ապահովու​թյունը սահմանող 6-րդ բաժնի դրույթները: 


Հարկ ենք համարում նշել, որ ՀՀ ազ​գա​յին անվտանգության ծառայության, ինչպես նաև ՀՀ արդարադատության նա​խա​րարության քրեակատարողական ծառայության ենթա​կա​​յությամբ գոր​ծող հանգստյան տներ առկա չեն, իսկ ՀՀ ոստիկանության ենթակայությամբ գործող «Արշա​լույս» առողջարանական ճամ​բարը գտնվում է լուծարման գործըն​թացում, և միայն ՀՀ պաշտպանության նախարարության ենթակայությամբ է առկա գործող հանգստյան տուն՝ «Լեռնային Հայաստան» հանգստյան տունը: 


Ելնելով վերոգրյալից՝ կարծում ենք, որ Նախագծի ընդունումը առաջացնում է ան​հա​վասար պայմաններ ուժային տարբեր կա​ռույցների զինծառայողների համար, և առաջար​կում ենք կրկին քննարկել Նախագծի ընդունման նպատակահարմարության հարցը:


Միաժամանակ հայտնում ենք, որ Նախագծի ընդունումը կհանգեցնի ՀՀ պետական բյուջեից լրացուցիչ ֆինանսական միջոցների հատկացման անհրաժեշտության, մինչդեռ ներկայացված չէ Նախագծի ընդունմամբ պայմանավորված ծախսերի գծով հաշվարկներով հիմնավորված ֆինանսական գնահատականը:


	Ընդունվել է ի գիտություն:
ՀՀ պաշտպանության նախարարությունը չի կիսում այն կարծիքը, որ Նախագծի ընդունումը առաջացնում է ան​հա​վասար պայմաններ ուժային տարբեր կա​ռույցների զինծառայողների համար, քանի որ ՀՀ ազ​գա​յին անվտանգության ծառայության կամ ՀՀ արդարադատության նա​խա​րարության քրեակատարողական ծառայության ենթա​կա​​յությամբ գոր​ծող հանգստյան տներ առկա չեն, իսկ ՀՀ ոստիկանության ենթակայությամբ գործող «Արշա​լույս» առողջարանական ճամ​բարը գտնվում է լուծարման գործըն​թացում: Տվյալ պարագայում անհասկանալի է ներկայացված դիրքորոշման էությունը՝ արդյոք ՀՀ պաշտպանության նախարարությունը ևս պետք է գնա «Լեռնային Հայաստան» հանգստյան տունը լուծարելու ճանապարհով, որը 20 տարուց ավելի իրականացնում է զինծառայողների, հաշմանդամության զինվորական կենսաթոշակի իրավունք ունեցող անձանց և զոհված (մահացած) զինծառայողների ընտանիքների հանգստի կազմակերպումը:
Ինչ վերաբերում է ՀՀ պետական բյուջեից լրացուցիչ ֆինանսական միջոցների հատկացման անհրաժեշտու-թյանը, ապա ինչպես նշված է օրենքի նախագծում և դրան կից տեղեկանքում՝ հանգստյան տան պահպանման ծախսերն իրականացվելու են ՀՀ պետական բյուջեից հատկացված միջոցների և օրենսդրությամբ չարգելված այլ աղբյուրներից ստացված միջոցների հաշվին, որը ՀՀ պետական բյուջեից լրացուցիչ ֆինանսական միջոցների հատկացման անհրաժեշտություն չի առաջացնելու: 

	3.
	ՀՀ արտակարգ իրավիճակների նախարարություն
	Դիտողություններ և առաջարկություններ չկան:
	Ընդունվել է ի գիտություն:



	4.
	ՀՀ առողջապահության նախարարություն
	Դիտողություններ և առաջարկություններ չկան:
	 

	5.
	ՀՀ աշխատանքի և սոցիալական հարցերի նախարարություն
	Դիտողություններ և առաջարկություններ չկան:
	Ընդունվել է ի գիտություն:

 

	6.
	ՀՀ ոստիկանություն
	Դիտողություններ և առաջարկություններ չկան:
	Ընդունվել է ի գիտություն:

 

	7.
	ՀՀ ազգային անվտանգության ծառայություն
	Դիտողություններ և առաջարկություններ չկան:
	Ընդունվել է ի գիտություն:

 

	8.
	ՀՀ մարդու իրավունքների պաշտպան
	Դիտողություններ և առաջարկություններ չկան:


	Ընդունվել է ի գիտություն:

 

	9.
	Վարչապետի աշխատակազմի սոցիալական հարցերի վարչություն
	«Զորամասերի և զինվո​րական հաստատությունների կարգավիճակի մասին» Հա​​​յաս​​տանի Հանրապե​տության օրեն​քում լրացումներ կատարելու մասին» ՀՀ օրենքի նա​խա​գիծ.

1. Առաջարկում ենք օրենքի հոդված 1-ում §լրատվական¦ բառից հետո ավելացնել §մարզական, հանգստի կազմակերպման¦ բառերը ևս:

2. Առաջարկում ենք հոդված 7.1-ը խմբագրել հոդված 5, 6 և 7-ի տրամաբանությամբ և հերթականությանը համապատասխան՝ ներառելով նաև ստեղծվող հիմնարկի  կանոնադրությունը, գործունեության առարկային և նպատակներին համապատասխան խնդիրներին ու գործառույթներին, կառուցվածքին, թվաքանակին, հանձնվող (ամրացվող) գույքի կազմին վերաբերող պահանջները:
«Զինվորական ծա​ռա​յության և զինծառայողի կարգավիճակի մասին Հա​​​յաս​​տանի Հան​րապետության օրեն​քում լրացումներ կատարելու մասին» ՀՀ օրենքի նախագիծ.
Համաձայն ենք ֆինանսների նախարարության կարծիքի հետ: Առաջարկում ենք նախագիծը ևս մեկ անգամ քննարկել ֆինանսների նախարարության հետ և վարչապետի աշխատակազմ ներկայացնել փոխհամաձայնեցված տարբերակով:

Անհրաժեշտ է ներկայացնել նախագծի ընդունմամբ պայմանավորված ծախսերի գծով հաշվարկներով հիմնավորված ֆինանսական գնահատականը:
	Ընդունվել է, նախագծի 1-ին հոդվածում կատարվել է անհրաժեշտ լրացում:

Ընդունվել է, 7.1-ին հոդվածի 2-րդ և 3-րդ մասերը խմբագրվել են:

Եթե խոսքը վերաբերում է Ֆինանսների նախարարության այն կարծիքին, համաձայն որի՝ Նախագծի ընդունումը առաջացնում է ան​հա​վասար պայմաններ ուժային տարբեր կա​ռույցների զինծառայողների համար, և առաջար​կվել է կրկին քննարկել Նախագծի ընդունման նպատակահարմարության հարցը, ապա Պաշտպանության նախարարության դիրքորոշումը նշվել է շատ հստակ, որի կապակցությամբ առաջարկում ենք հարցը քննարկել նախարարական համապատասխան կոմիտեի նիստում:

Ընդունվել է:

	10.
	Նախագիծը տեղադրվել է www.e-draft.am կայքում՝ հանրային քննարկման նպատակով
	Առաջարկություններ չեն ներկայացվել:
	


